Խորհրդատվական փաստաթուղթ
«Սևան» ազգային պարկ ՊՈԱԿ-ի տարածքում հողամասերի վարձակալության և /կամ/ կառուցապատման իրավունքի տրամադրման վերաբերյալ

1. Մրցույթին մասնակցել ցանկացողները համապատասխան վճարի դիմաց հանձնաժողովի քարտուղարից ստանում են հողամասի վերաբերյալ պատրաստած փաթեթ` ծանոթանում և ոչ ուշ քան մրցույթի անցկացման օրից  երեք աշխատանքային օր առաջ ներկայացնում են հայտ մրցույթին մասնակցելու համար:
2. Մրցույթին մասնակցել ցանկացողները ներկայացնում են ներդրումային բիզնես ծրագիր, որում պետք է ներառված լինի ներդրումային գումարի և հողամասի կառուցապատման իրավունքի տարեկան վճարի չափը, ինչպես նաև նախատեսվող բնապահպանական միջոցառումներ: Փաթեթը ներկայացվում է փակ ծրարով, կնքված, եթե իրավաբանական անձ է կամ ստորագրված` եթե ֆիզիկական անձ է: Մրցույթի անցկացման օրը կատարում է մուծում`”Սևան”ազգային պարկ ՊՈԱԿ-ի  հաշվեհամարին (900018002890 Ֆինանսների նախարարության N1 գանձապետական բաժանմունք) մեկնարկային գումարի հինգ տոկոսի չափով, որը հաղթելու դեպքում ներառվում է առաջարկված տարեկան վճարին, իսկ պարտվելու դեպքում ետ է վերադարձվում: 
3. Մրցույթի անցկացման օրը հանձաժողովի նախագահը կամ քարտուղարը հանձնաժողովի անդամներին մրցույթի մասնակիցների /կամ նրանց ներկայացուցիչների/ մասնակցությամբ ներկայացնում է հողամասի վերաբերյալ տեղեկություններ, տեղեկացնում է ներկայացված հայտերի մասին և ծանոթացնում փակ ծրարներին: Բացում է ծրարները,  բարձրաձայն կարդում բիզնես ծրագրերը:

4. Բիզնես ծրագրի գնահատման չափորոշիչներն են` ներդրումային գումարի չափը, տարեկան վարձավճարի չափը և ԲՀՊՏ տարածքի համապատասխան գոտու ռեժիմի պահպանմանն ուղղված բնապահպանական միջոցառումները:
5. Այն բիզնես ծրագիրը, որը հանձնաժողովի անդամների քվեարկությամբ արժանանում է ձայների կեսից ավելի հավանությանը, համարվում է մրցույթում հաղթող: Ձայների հավասարության դեպքում հանձնաժողովի նախագահի ձայնը վճռորոշ է:

6. Քվեարկությունը ավարտելուց  հետո հրավիրում են  մասնակիցներին, տեղեկացնում են արդյունքների մասին և մրցույթում հաղթողի հետ կազմում արձանագրություն հինգ օրինակից, որից մեկ օրինակը տրվում է մրցույթի հաղթողին,  մեկ օրինակ մնում է հանձնաժողովի գործերի փաթեթի մեջ, երեք օրինակ տրվում է “Սևան” ազգային պարկ ՊՈԱԿ-ին:

7.Մրցույթի հաղթողին արձանագրության հետ տրվում են նաև ճարտարապետահատակագծային առաջադրանքի հինգ օրինակներ և բիզնես ծրագրի բնօրինակը` տվյալ ՊՈԱԿ-ի հետ պայմանագիր կնքելու համար: 
8. Մրցույթում հաղթողը պարտավոր է տասօրյա ժամկետում ներկայանալ “Սևան” ազգային պարկ ՊՈԱԿ, կատարել բիզնես ծրագրով առաջարկած կառուցապատման իրավունքի տարեկան վճարի մնացած մասի մուծում, կնքել պայմանագիր: Տասօրյա ժամկետում մուծումներ չկատարելու և պայմանագիր չկնքելու դեպքում մրցույթը համարվում է անվավեր և նախօրոք մուծված հինգ տոկոս գումարը ետ չի վերադարձվում: Հողամասը ենթակա է նոր մրցույթի  ներկայացման:
	ՀՈԴՎԱԾ 78.
	ՄՐՑՈՒՅԹՆԵՐԻ ԿԱԶՄԱԿԵՐՊՈՒՄԸ


 
1. Մրցույթներն անցկացվում են բաց, մրցույթին կարող է մասնակցել ցանկացած անձ: Մրցույթները կազմակերպում և անցկացնում են մրցութային հանձնաժողովները:

2. Մրցույթն անցկացնելուց մեկ ամիս առաջ զանգվածային լրատվության միջոցներով հանձնաժողովը տեղեկատվություն է հրապարակում մրցույթի առարկայի, ձևի, անցկացման տեղի, ամսվա, օրվա, ժամի և հանձնաժողովի կողմից մշակված` մրցույթի պայմանների ու պահանջների, մրցույթի անցկացման կարգի, ներառյալ` մրցույթում մասնակցության ձևակերպման, մրցույթում հաղթած անձի որոշման, ինչպես նաև մրցույթի առարկայի նախնական գնի մասին:

3. Մրցույթին մասնակցել ցանկացողները ներկայացնում են հայտ, մասնակցության համար վճարի անդորրագիր և անձնագիր: Մրցույթի մասնակիցները մրցույթին մասնակցելու համար դրա անցկացման մասին ծանուցման մեջ նշված չափով մուծում են նախավճար, որի գումարը չի կարող գերազանցել մրցույթի առարկայի նախնական գնի 5 տոկոսը: Նախավճարը մուծվում է մրցույթի անցկացման օրը:

4. Եթե մասնակիցը մրցույթում չի հաղթել, ապա նախավճարի գումարը վերադարձվում է նրան:

Մրցույթում հաղթած անձի հետ պայմանագիր կնքելիս նրա մուծած նախավճարի գումարը հաշվարկվում է կնքված պայմանագրով պարտավորությունների կատարման հաշվում:

5. Մրցույթին մասնակցելու հայտերի ընդունումը դադարեցվում է մրցույթի անցկացման օրվանից 3 աշխատանքային օր առաջ: Մրցույթում հաղթած անձը և հանձնաժողովը` ի դեմս նախագահի, մրցույթի արդյունքների հրապարակումից անմիջապես հետո ստորագրում են մրցույթի արդյունքների մասին արձանագրությունը, որն իր մեջ ներառում է տվյալներ մրցույթի անցկացման վայրի, ժամկետի, մասնակիցների և կազմակերպչի, ինչպես նաև մրցույթի արդյունքների մասին:

6. Մրցույթում հաղթած անձն արձանագրությունն ստորագրելուց հրաժարվելու դեպքում կորցնում է մուծած նախավճարը: Նա զրկվում է նաև մրցույթը չկայանալու պարագայում հողամասն առանց մրցույթի վարձակալելու կամ կառուցապատման իրավունքից: Եթե մրցույթի արձանագրությունն ստորագրելուց հրաժարվում է հանձնաժողովը, ապա կազմակերպիչը պարտավոր է մրցույթում հաղթած անձի նախավճարը վերադարձնել կրկնակի չափով:

Մրցույթում հաղթած է համարվում հանձնաժողովի եզրակացությամբ լավագույն պայմաններ առաջարկած մասնակիցը:

7. Մրցույթում առաջարկված հավասար պայմանների դեպքում նախապատվությունը տրվում է տվյալ համայնքի բնակչին կամ տվյալ համայնքում գրանցված իրավաբանական անձին:

(78-րդ հոդվածը լրաց. 04.10.05 ՀՕ-199-Ն)
